
Garis panduan ini merupakan satu dokumen komprehensif bertujuan untuk digunakan 

sebagai panduan kepada pegawai-pegawai jabatan yang ditugaskan  membuat 

pensampelan ke atas bahan batuan dan juga mineral, sama ada bagi tujuan penguatkuasaan 

atau pemeriksaan rutin. Melalui pelaksanaan kaedah yang diperincikan dalam garis panduan 

ini, satu kaedah pensampelan yang seragam akan diguna pakai oleh semua pegawai jabatan 

dalam melaksanakan tugasan yang berkaitan.

Adalah menjadi dasar jabatan supaya semua perkhidmatan yang diberikan kepada  

pelanggan mencapai suatu tahap yang berkualiti dan memenuhi kehendak pelanggan. Garis 

panduan ini akan dapat menghasilkan satu kaedah pensampelan yang mantap berdasarkan 

prosedur-prosedur tertentu yang telah ditetapkan. Pensampelan secara bersistem ini secara 

tidak langsung menyumbang kepada peningkatan sistem penyampaian jabatan. 

Penyediaan garis panduan ini telah diusahakan oleh sekumpulan pegawai jabatan yang 

berpengalaman dan pakar dalam bidang masing-masing. Sumbangan  mereka amat 

disanjung tinggi serta amat bermakna kepada Jabatan Mineral dan Geosains Malaysia 

khasnya dan negara amnya. 

DATO’ YUNUS BIN ABDUL RAZAK
Ketua Pengarah

Jabatan Mineral dan Geosains Malaysia

Ogos 2012

1.0 PENDAHULUAN

Dalam menjalankan tugas penguatkuasaan dan juga pemeriksaan rutin ke lombong, 
kuari dan muatan pengangkutan bahan batuan dan mineral, pegawai perlu mengambil 
sampel bagi tujuan analisis dan bahan bukti. Peruntukan undang-undang yang 
memberi kuasa kepada pegawai berkenaan bertindak sedemikian ialah: 

i) Seksyen 36 Akta Pembangunan Mineral,1994
 “Mana-mana pegawai galian boleh, tanpa bayaran, mengambil suatu sampel 

apa-apa mineral yang perlu dan munasabah untuk diperiksa dan diuji dan sampel 
yang diambil sedemikian hendaklah diterima dalam mana-mana mahkamah, 
dalam ketiadaan apa-apa keterangan lain, sebagai mewakili sumber bahan yang 
daripadanya sampel itu diambil.”

ii) Kaedah 22(h) Kaedah-Kaedah Kuari Negeri, Merinyu Kuari mempunyai kuasa 
untuk mengambil sampel daripada mana-mana bahan sama ada pepejal, cecair, 
gas atau wap yang dikeluarkan daripada kuari.

Pegawai yang melaksanakan tugas tersebut perlu mengetahui kaedah yang betul 
bagi mengambil sampel bahan batuan dan mineral. Pemeriksaan, analisis serta 
ujian bertujuan mengenal pasti jenis bahan dan menentukan kandungan serta kualiti 
sesuatu sampel. Sesuatu analisis itu walaupun yang paling jitu, tidak mempunyai 
nilai yang tinggi sekiranya sampel yang diambil tidak memberikan gambaran tepat 
mengenai longgokan yang diperiksa. 

Pensampelan yang tidak mengikut prosedur boleh mengakibatkan penilaian yang 
salah. Ini akan menjurus kepada penolakan bahan bukti yang boleh menyebabkan 
kegagalan untuk mendakwa seseorang yang melanggar peruntukan undang-undang. 
Sebarang kecuaian dalam melaksanakan tugas berkenaan boleh mengakibatkan 
jabatan diambil tindakan mahkamah. 

Tanggungjawab pegawai yang mengambil sampel adalah sama pentingnya dengan 
pegawai yang menjalankan analisis ke atas sampel tersebut. Ketepatan sama ada 
sampel mewakili keseluruhan bahan longgokan bergantung bukan sahaja kepada 
kaedah pensampelan malahan juga kepada ketertiban pengambilan sampel itu. 
Pengetahuan dan pengalaman pengambil sampel akan memberi nilai tambah kepada 
pengurusan dan pelaksanaan pensampelan ini.

2.0 TUJUAN

Untuk menjelaskan arahan dan prosedur asas berkaitan pensampelan bahan 
batuan dan juga mineral bagi tujuan menyeragamkan tindakan yang dijalankan oleh 
kakitangan Jabatan Mineral dan Geosains Malaysia (JMG).

3.0 SKOP 

Garis panduan ini meliputi kaedah pensampelan bahan batuan dan mineral di 
lapangan untuk tujuan penguatkuasaan dan juga pemeriksaan rutin.

4.0 TAKRIFAN

4.1 Pensampelan

Pensampelan adalah proses mengambil sebahagian kecil bahagian yang mewakili 
bahan tersebut untuk mendapat maklumat berkaitan dengan komposisi bahan 
berkenaan.

4.2 Sampel Pukal

Sampel pukal adalah sejumlah kuantiti yang diperoleh daripada sesuatu longgokan 
bahan menggunakan peralatan dan kaedah pensampelan tertentu. Adalah penting 
sampel pukal ini digaul dengan baik sebelum ia dikurangkan kepada jumlah yang 
lebih kecil iaitu subsampel atau sampel makmal. 

4.3 Subsampel 

Subsampel merujuk kepada isipadu atau berat sampel yang diperoleh daripada 
sampel pukal. Subsampel ini biasanya dibahagikan sama rata kepada beberapa 
bahagian kecil.

4.4 Sampel Makmal

Sampel makmal adalah sampel pukal atau subsampel yang dihantar ke makmal 
untuk	tujuan	ujian	ciri	fizikal	dan/atau	analisis	kandungan	kimia.	

4.5 Kaedah Pensampelan Pengekonan dan Penyukuan

Sampel pukal digaul dengan sebati dan dibentuk menjadi kon. Seterusnya kon tersebut 
diratakan dan dibahagi kepada empat bahagian yang sama. Dua bahagian yang 
bertentangan disisihkan dan bakinya diambil. Proses ini diulang sehingga mendapat 
jumlah sampel yang sesuai untuk dianalisis. Kaedah ini bertujuan memperoleh 
sampel pukal yang kecil dan mudah untuk diurus tetapi masih mewakili keseluruhan 
sampel (Foto 1).

Foto 1 : Kaedah pengekonan dan penyukuan sampel

1 2 3 4

5 6 7 8

5.0 PROSEDUR PENSAMPELAN 

5.1 Pelan Pensampelan

Pensampelan hendaklah dibuat secara sistematik berdasarkan lokasi, masa atau 
kedua-duanya, bagi mengelakkan keputusan analisis dipengaruhi oleh faktor-faktor 
luaran terhadap sampel berkenaan. Di samping itu, perhatian serius harus diberikan 
supaya sampel-sampel adalah sekata dan tidak mengandungi kelompok yang 
berbeza	dalam	setiap	lapisan	dari	atas	ke	bawah.	

5.2 Pemilihan dan Kawalan Sampel 

Pensampelan bahan untuk dianalisis hendaklah dilaksanakan oleh pegawai jabatan 
yang mempunyai pengetahuan mengenai prosedur ini atau pegawai lain di bawah 
pengawasannya. Seorang pegawai baru hendaklah diberikan pengetahuan mengenai 
prosedur yang betul sebelum dibenarkan untuk menjalankan tugasan yang sama. 
Pemilihan sampel hendaklah memberikan gambaran sebenar kelompok bahan 
tersebut.  Bahan yang mempunyai ciri-ciri atau sifat yang berlainan seperti warna 
atau tekstur tidak boleh dicampur untuk dijadikan sebagai sampel pukal. 

5.3 Peralatan Pensampelan

Peralatan yang biasa digunakan untuk pensampelan adalah:

a) pencedok

b) bekas pensampel

c) tiub pensampel (tube sampler)

d) gerimit tangan (Foto 2)

Semua alat pensampelan dan bekas yang digunakan untuk menyimpan sampel 
hendaklah diperiksa dan dibersihkan sebelum dan selepas digunakan. Ini bagi 
mengelakkan sampel tercemar oleh habuk atau bahan terdahulu yang terlekat pada 
alat pensampelan. 

Bagi pensampelan secara mekanikal, peralatan pensampelan hendaklah menepati 
ciri-ciri di bawah:

a) Alat pensampelan boleh merentasi seluruh jasad longgokan dan mampu 
mengambil sampel pada keratan rentas yang lengkap.

b) Alat pensampelan berupaya untuk mengambil tokokan sampel yang lengkap.

c) Alat pensampelan hendaklah dibuat daripada bahan yang mudah dibersih dan 
diselenggara.

Foto 2 : Pemeriksaan alat gerimit tangan

5.4 Pensampelan Longgokan 

Pensampelan	 dilakukan	 ke	 atas	 zon	 yang	 terletak	 pada	 aras	 1⁄3, 
1⁄2, dan 2⁄3  

ketinggian longgokan tersebut bagi memastikan sampel yang diambil mewakili 
keseluruhan longgokan (Rajah 1). 

Setelah memilih sesuatu titik pensampelan, pacak sekeping papan ke dalam 
longgokan bagi menggelakkan bahan menggelongsor ke atas bahagian yang  
hendak disampel. Gunakan penyodok untuk membuang bahagian atas bagi 
mengelakkan pengambilan sampel yang mungkin tercemar. Seterusnya, ambil 
sampel di bahagian bawah menggunakan penyodok atau tiub pensampel. Ambil 
beberapa sampel daripada beberapa aras dan bahagian berlainan di atas longgokan 
itu (Foto 3). Ulangi langkah ini untuk mendapatkan jumlah atau isipadu bahan yang 
diperlukan.

Rajah 1 : Titik pensampelan pada longgokan

Papan

Bahagian
yang
dibuang

Bahagian
diambil
atau
disampel

Foto 3 : Prosedur pengambilan sampel longgokan

1 2 3

4 5

5.5 Pensampelan ke Atas Muatan Pengangkutan 

Biasanya, pensampelan dijalankan ke atas bahan yang diangkut oleh lori, tongkang 
atau kapal kecil. Sebelum pensampelan dijalankan pegawai hendaklah membuat 
tinjauan terhadap bahan yang diangkut. Tentukan jenis bahan yang akan disampel 
serta bahagian di mana sampel akan diambil. Pastikan supaya bahan yang disampel 
tidak	mengandungi	jenis	bahan	yang	berbeza.

Bagi membuat pensampelan ke atas muatan pengangkutan, langkah-langkah  
berikut hendaklah dipatuhi (Rajah 2):

i. Bahagikan muatan kepada beberapa bahagian. 

ii. Pilih satu titik pensampelan secara rawak dalam setiap bahagian tersebut. 

iii. Korek petak berukuran lebih kurang 0.3 m X 0.3 m X 0.3 m pada titik 
pensampelan (Rajah 3).

iv. Ambil sampel daripada petak yang dikorek dengan menggunakan peralatan 
yang sesuai. Jika boleh gunakan tiub pensampel yang cukup panjang untuk 
mengambil sampel dari atas hingga ke dasar. 

v. Ulangi langkah-langkah di atas bagi bahagian-bahagian lain untuk  
*mendapatkan jumlah atau isipadu bahan yang diperlukan.

Rajah 3 : Dimensi petak korekan

Bagi pensampelan ke atas bahan berbungkus, anggaplah himpunan beg atau bekas itu 
adalah seperti muatan pengangkutan dan kedalaman bahan pula adalah merujuk kepada 
ketinggian lapisan beg atau bekas tersebut (Foto 4).

0.3 m
0.3 m

0.3 m

Rajah 2 : Pensampelan di atas muatan pengangkutan

Lokasi pensampelan yang dipilih secara rawak 

PELANTAR

Pandangan atas muatan

Foto 4 : Pensampelan ke atas bahan berbungkus

Secara amnya turutan pensampelan boleh dibahagikan kepada dua kategori iaitu  
konsainmen (consignment) berbungkus atau dalam bentuk pukal (Rajah 4).

Rajah 4 : Turutan pensampelan

BENTUK
BUNGKUSAN 

PENSAMPELAN
BUNGKUSAN

KONSAINMEN

INCREMENT
SAMPLING

SUBSAMPEL

SAMPEL
PUKAL

SAMPEL
MAKMAL

BENTUK
PUKAL

PENSAMPELAN
BUNGKUSAN

INCREMENT
SAMPLING

SAMPEL
PUKAL

SAMPEL
MAKMAL

6.0 BERAT MINIMUM SAMPEL LAPANGAN 

Berat minimum sampel lapangan yang perlu diambil adalah mengikut jadual 
berikut:

SAIZ NOMINAL AGREGAT BERAT MINIMUM SAMPEL

12.5 mm (1⁄2 in) dan ke bawah 10 kg

19.0 mm (3⁄4 in) 25 kg

25.0 mm (1 in) 25 kg

37.5 mm (1- 1⁄2 in) 50 kg

50 mm (2 in) dan ke atas 50 kg

Sampel makmal hendaklah diperoleh daripada sampel lapangan melalui kaedah 
pengekonan dan penyukuan sampel.

7.0 PERLINDUNGAN DAN PENGESAHAN KE ATAS SAMPEL 

Pegawai yang dipertanggungjawabkan mengambil sampel hendaklah memberi 
perhatian sewajarnya di sepanjang masa kerja pensampelan dijalankan, bermula 
daripada sampel pukal diambil sehingga sampel disediakan untuk dihantar ke makmal. 
Ini bagi memastikan supaya sampel tersebut tidak terdedah kepada keadaan yang 
boleh mengubah kualiti atau komposisi bahan, atau dibenarkan dicampur dengan 
sumber asing. Sampel hendaklah dimasukkan ke dalam beg sampel yang bersih dan 
daripada jenis yang boleh menghalang pencemaran atau kehilangan sampel. 

Beg sampel ini kemudiannya dimasukkan ke dalam sampul khas dan dilakri atau 
ditampal dengan pelekat keselamatan supaya sebarang kerosakan kepada sampul 
dapat dikesan. Pegawai berkenaan juga bertanggung jawab bagi membuat pengakuan 
dan kesahan ke atas sampel tersebut.

8.0 RANTAIAN KAWALAN

Pegawai yang bertanggung jawab hendaklah memastikan bahawa rantaian kawalan 
ke atas sesuatu sampel itu terpelihara ketika:

a) sampel berada dalam simpanan pengambil sampel;

b) sampel berada dalam pengawasan pengambil sampel, setelah sampel 
diambil;

c) sampel disimpan di dalam tempat berkunci untuk mengelak diceroboh; atau

d) sampel diletakkan dalam kawasan kawalan tertentu.

Kegagalan untuk mengawal sampel mengikut cara yang dijelaskan di atas akan  
memutuskan rantaian kawalan ke atas sampel tersebut dan mengugat kesahihan 
sampel itu. Pegawai yang mengambil sampel hendaklah memahami bahawa setiap 
sampel yang diambil akan digunakan sebagai bahan bukti di mahkamah.

Sampel hendaklah sebaik mungkin dihantar ke makmal JMG pada hari yang  
sama ia diambil. Bagi penghantaran yang memakan masa yang panjang dan tidak 
sempat sampai ke makmal JMG, sampel tersebut hendaklah disimpan di pejabat  
JMG atau balai polis yang terdekat dalam tempat yang selamat dan berkunci  
sehingga hari bekerja selanjutnya dan kemudian terus dihantar ke makmal JMG. 
Semua maklumat berkaitan penghantaran sampel hendaklah direkodkan dalam 
buku rekod yang sesuai oleh pegawai yang bertanggungjawab. 

9.0 PROSEDUR BAGI IDENTIFIKASI, PENGAGIHAN, PENGHANTARAN DAN  
PELUPUSAN SAMPEL

Bagi	melaksanakan	tugasan	berkaitan	 identifikasi,	pengagihan,	penghantaran	dan	
pelupusan sampel, prosedur-prosedur tertentu perlu diikuti.

9.1	 Identifikasi	Sampel

Semua	 sampel	 hendaklah	 ditampal	 dengan	 label	 Identifikasi	 Sampel	 Jabatan		
bagi	 tujuan	 identifikasi	 (Rajah	5).	Label	hendaklah	ditulis	dengan	terang	dan	 jelas	
menggunakan dakwat kekal. Kaedah penandaan sampel adalah seperti berikut:

Tanda	 sampel:	 <tarikh	 hh/bb/tt><kod	 negeri	 berdasarkan	 kod	 JPJ><nombor	
kelompok><bilangan	sampel	/	jumlah	sampel>	(Contoh:	240712J0101/04)

Bagi sampel yang akan dihantar ke makmal, beg sampel perlulah dimasukkan ke 
dalam sampul khas yang perlu ditutup dengan kemas dan dilakri atau ditampal 
dengan pelekat keselamatan (Foto 5). 

LABEL IDENTIFIKASI SAMPEL 

JABATAN MINERAL DAN GEOSAINS MALAYSIA

TANDA SAMPEL: 
LOKASI SAMPEL DIAMBIL: 
ULASAN:

TARIKH PENSAMPELAN:    
NAMA PENSAMPEL:
TANDATANGAN:

Rajah	5	:	Label	identifikasi	Sampel



15

GARIS PANDUAN PENSAMPELAN BAHAN BATUAN DAN MINERAL

Pandangan hadapan beg sampel 
menunjukkan	label	identifikasi	sampel

1

Pandangan belakang beg sampel 
menunjukkan pelekat keselamatan

Beg sampel dimasukkan ke dalam 
sampul khas

Tutup sampul khas

Tampal pelekat keselamatan pada 
sampul khas

Pastikan sampul khas dalam  
keadaan baik

2

3 4

5 6

Foto 5: Cara beg sampel dimasukkan ke dalam sampul khas

9.2 Pengagihan Sampel

Pengagihan sampel adalah seperti berikut: 

i. Satu sampel seberat lebih kurang 1 kg hendaklah dihantar ke makmal JMG 
untuk diuji dan dianalisis.

ii. Satu sampel seberat lebih kurang 2 kg hendaklah disimpan di pejabat JMG 
yang berkenaan. Sekiranya pensampelan dilakukan untuk agensi lain, sampel 
tersebut hendaklah diserahkan kepada agensi berkenaan.

iii. Jika dipohon, satu sampel seberat lebih kurang 1 kg boleh diberikan kepada 
pemilik muatan atau wakilnya.

9.3 Rekod Sampel dan Penghantaran Sampel

Semua sampel yang hendak dihantar ke makmal hendaklah disertakan dengan 
surat iringan dan disediakan dalam dua salinan. Semua penghantaran hendaklah 
direkodkan dalam buku rekod. Buku yang telah penuh hendaklah disimpan sekurang-
kurangnya 12 bulan dari tarikh terakhir rekod dimasukkan. Contoh catatan buku rekod 
adalah seperti dalam Lampiran 1 dan Lampiran 2.

Setiap pertukaran kawalan ke atas sampel hendaklah direkodkan. Pegawai yang 
menerima sampel hendaklah memastikan bahawa rekod yang dicatat adalah tepat. 
Setelah berpuas hati, pegawai yang berkenaan hendaklah membuat perakuan terima 
sampel tersebut.

Pegawai makmal yang menerima sampel hendaklah membuat pengesahan 
penerimaan di atas surat iringan. Setelah itu, pihak makmal hendaklah mengembalikan 
salinan pendua kepada pejabat yang menghantar.

9.4 Pelupusan Sampel

Bahagian sampel yang tidak diperlukan daripada sampel pukal yang telah diambil 
hendaklah dikembalikan ke longgokan asal. Manakala, sampel di pejabat JMG 
berkenaan pula hendaklah disimpan selama tidak kurang dari 12 bulan atau sehingga 
ia tidak diperlukan.

BIL
TARIKH 
SAMPEL 
DIAMBIL

TANDA
SAMPEL

LOKASI 
SAMPEL 
DIAMBIL

NAMA 
PENSAMPEL

TUJUAN 
SAMPEL
(UJIAN 

BIASA	/	KES)

CATATAN

LAMPIRAN 1

Rekod Sampel

Borang	JMG/LK/1/2012

LAMPIRAN 2

Rekod Penghantaran Sampel

Borang	JMG/LK/2/2012

PENGHARGAAN

Jabatan merakamkan penghargaan kepada Cawangan Penyelarasan dan Pelaksanaan 
Operasi yang telah mengambil inisiatif untuk menerbitkan garis panduan ini dan pegawai-
pegawai berikut serta kakitangan yang lain yang telah memberi sumbangan:

Mohd Za’im bin Abdul Wahab

Ab	Halim	bin	Hamzah

Mohd Ariff bin Omar

Hisamuddin bin Termidi

Faizal	bin	Arshad

Mohamad Zawaki bin Abdullah

PENYUNTING

Wahid bin Abdul Rahman

Hamadi bin Che Harun

Kamuradin bin Md Slar

Kamal bin Daril 

Siti Aminah binti Abdul Sarif

Nurzaidi	bin	Abdullah

